
 

 

 

ᐱᕙᓪᓕᐊᔪᑦ ᓴᖅᑭᑕᐅᔪᑦ  

 
 

ᓴᖅᑭᑕᐅᑲᐅᑎᒋᔭᕆᐊᓕᒃ 

ᓄᓇᕗᑦ ᒐᕙᒪᒃᑯᑦ ᓴᖅᑭᑦᑎᕗᑦ ᓄᑖᒥᒃ ᓇᓄᓕᕆᓂᕐᒧᑦ ᓚᐃᓴᓐᓯᒥᒃ 

ᐋᖅᑭᒃᓯᒪᓂᒃᓴᖓᓐᓂᒃ 

ᐃᖃᓗᐃᑦ, ᓄᓇᕗᑦ (ᒪᐃ 26, 2025) – 25-ᖓᓂ ᓇᓪᓕᐅᓐᓂᖅᓯᐅᖅᑎᓪᓗᒋᑦ ᓄᓇᕗᒻᒥᐅᑦ, ᓄᓇᕗᑦ 

ᒐᕙᒪᒃᑯᑦ ᐅᐱᒍᓱᒃᐳᑦ ᓴᖅᑭᑦᑎᔪᓐᓇᕐᒪᑕ ᓄᑖᒥᒃ ᓚᐃᓴᓐᓯᒧᑦ ᐋᖅᑭᒃᓯᒪᔪᒥᒃ ᑕᑯᒃᓴᐅᑎᑦᑎᔪᒥᒃ 

ᐃᓕᑕᕆᔭᐅᓯᒪᔪᒥᒃ ᓇᓄᕐᒥᒃ, ᓇᓗᓇᐃᒃᑯᑕᖅ ᓄᓇᕗᒻᒥ ᓄᓇᒃᑯᑦ ᐊᒻᒪ ᐃᓕᖅᑯᓯᒃᑯᑦ ᐃᓕᓴᕐᓇᐅᑎᖓ.  

ᓄᓇᓕᖕᓂ ᐱᔨᑦᑎᕋᖅᑎᒃᑯᑦ ᐃᖏᕐᕋᔪᓕᕆᔨᒃᑯᑦ ᐱᓕᕆᕝᕕᖓ ᓄᑖᓂᒃ ᐃᓕᐅᖅᑲᐃᕙᓪᓕᐊᓕᓛᖅᑐᑦ 2025−ᒥ 

ᐊᐅᔭᒃᑯᑦ. 

"ᓈᓚᖃᑦᑕᖅᑎᓪᓗᑕ ᐃᓄᐃᑦ ᑐᓴᖅᑕᖏᓐᓂᒃ ᐊᕐᕌᒍᓂ ᐊᓂᒍᖅᑐᓂᒃ, ᐅᑎᖅᑎᑕᐅᓂᖓ ᓇᓄᙳᐊᖃᖅᑐᖅ 

ᐃᖏᕐᕋᔾᔪᑎᐅᑉ ᓈᓴᐅᑖ ᐅᐱᒍᓱᒃᖢᑎᒃ ᐃᖅᑲᐃᓯᔾᔪᑕᐅᕗᖅ ᑭᒃᑰᓂᑦᑎᓐᓂᒃ ᓄᓇᕗᒻᒥᐅᑕᐅᑎᓪᓗᑕ," 

ᐅᖃᓚᐅᖅᐳᖅ ᓄᓇᓕᖕᓂ ᐱᔨᑦᑎᕋᖅᑎᒃᑯᑦ ᒥᓂᔅᑕᖓ ᑕᐃᕕᑦ ᐊᕿᐊᕈᖅ, ᖁᔭᓕᓂᕋᖅᖢᑎᒃ ᓄᓇᖅᑲᑎᒌᓂᒃ 

ᐱᓕᕆᖃᑕᐅᓂᖏᓐᓄᑦ ᐊᓯᔾᔨᖅᐸᓪᓕᐊᑎᓪᓗᒍ.  

ᑕᒪᕐᒥᑦᑎᐊᖅ ᐱᑕᖃᖅᐸᒌᖅᑐᑦ ᐃᖏᕐᕋᔾᔪᑎᑦ ᓈᓴᐅᑎᖏᑦ ᐊᓯᔾᔨᖅᑕᐅᓂᐊᖅᐳᑦ ᓄᓇᓯᐅᑎᒥᒃ 

ᓇᖕᒥᓂᖃᖅᑎᐅᔪᑦ ᓄᑖᙳᕆᐊᖅᑎᑦᑎᒃᐸᑕ ᓇᓗᓇᐃᔭᕈᑎᓂᑦ ᓂᐱᑎᒐᕐᓂᒃ, ᐅᕝᕙᓘᓐᓃᑦ, ᐱᔪᒪᔪᖃᖅᐸᑦ, 

ᐊᑭᓕᖅᑕᐅᓯᒪᓂᕐᒧᑦ ᓇᓗᓇᐃᔭᖅᓯᒪᓂᕐᒥᒃ ᑕᒪᑐᒪᓂ ᐊᕐᕌᒍᒥ. ᓄᑖᖑᔪᓕᒫᑦ ᐃᖏᕐᕋᔾᔪᑎᑦ ᓈᓴᐅᑎᑦ ᓄᑖᒥᒃ 

ᓈᓴᐅᑎᖃᕐᓂᐊᖅᑐᑦ. 

ᓄᑖᖅ ᐃᖏᕐᕋᔾᔪᑎᓄᑦ ᓈᓴᐅᑎᑦ ᐊᑐᖅᑕᐅᔭᕆᐊᖃᕐᓂᐊᖅᑐᑦ ᐃᖏᕐᕋᔾᔪᑎᓕᒫᓄᑦ ᑎᑎᕋᖅᑕᐅᓯᒪᔪᓄᑦ 

ᓄᓇᕗᒻᒥ, ᐃᓚᐅᓪᓗᑎᒃ: 

• ᐃᓛᒃᑰᖅᑐᑦ ᓇᖕᒥᓂᕆᔭᐅᔪᑦ 

ᓄᓇᓯᐅᑎᑦ  

• ᑎᓴᒪᓖᑦ 

• ᑲᓖᑦ  

• ᒐᕙᒪᒃᑯᑦ ᓄᓇᓯᐅᑎᖏᑦ 

• ᑮᓇᐅᔭᓕᐅᕋᓱᐊᖅᑎᑦ 

ᓄᓇᓯᐅᑎᖏᑦ 

• ᐅᖁᒪᐃᑦᑐᑦ ᓄᓇᓯᐅᑎᑦ 



  

ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ, www.gov.nu.ca.  

News releases are available in Inuktitut, English, Inuinnaqtun and French on www.gov.nu.ca.  
Tuhaqtaghatittut Inuktitut, Qablunaatitut, Inuinnaqtun Uiviititullu talvani www.gov.nu.ca.  
Les communiqués de presse sont disponibles en inuktitut, en anglais, en inuinnaqtun et en français au www.gov.nu.ca. 

ᐃᖏᕐᕋᔾᔪᑎᓕᒫᑦ ᐊᑎᓕᐅᖅᑕᐅᓯᒪᔭᕆᐊᓖᑦ ᐃᖏᕐᕋᔪᓕᕆᔨᒃᑯᓐᓄᑦ ᑐᓂᓯᔭᕆᐊᖃᖅᖢᑎᒡᓗ ᓇᓗᓇᙱᑦᑐᒥᒃ 

ᐊᑐᕈᓐᓇᖅᑐᒥᒃ ᓂᐱᑎᒐᕐᒥᒃ ᐊᑕᔪᒥᒃ ᓚᐃᓴᓐᓯ ᓄᓇᓯᐅᑎᒧᑦ ᓈᓴᐅᑎᓕᒃ ᒪᓕᒃᓗᒍ ᐃᖏᕐᕋᔪᓄᑦ 

ᐊᑦᑕᕐᓇᖅᑐᒦᑦᑕᐃᓕᒪᓂᕐᒧᑦ ᐱᖁᔭᖅ.  

ᐊᑎᓕᐅᖅᑏᑦ ᐱᓯᒪᑐᐃᓐᓇᕆᐊᓖᑦ ᓄᑕᐅᙱᑦᑐᓂᒃ ᓄᓇᓯᐅᑎᖏᑕ ᓈᓴᐅᑎᖏᓐᓂᒃ 

ᐊᑭᓐᓇᕐᒥᐅᑕᖅᑖᕆᓗᒋᑦ, ᑭᓯᐊᓂ ᓄᑖᖅ ᓄᓇᓯᐅᑎᒧᑦ ᓈᓴᐅᑎᓕᒃ ᐊᑦᑕᑕᖅᑎᑕᕆᐊᓕᒃ ᓄᓇᓯᐅᑎᐅᑉ 

ᑐᓄᐊᓄᑦ. 

[ᐆᒃᑑᑎ ᓄᑖᖅ ᑕᐅᑦᑐᒃᓴᖓ ᐊᑕᔪᖅ ᑕᒃᓱᒧᖓ ᐅᖃᐅᓯᐅᔪᒧᑦ.] 

### 

 

ᐱᕙᓪᓕᐊᔪᓂᒃ ᖃᐅᔨᒋᐊᕐᕕᒃᓴᖅ:  

 

ᑳᑐᕆᓐ ᑎᕕᕉ  

ᐊᐅᓚᑦᑎᔨ, ᑐᓴᒐᒃᓴᓕᕆᔨᒃᑯᓐᓄᑦ 

ᓄᓇᓕᖕᓂ ᐱᔨᑦᑎᕋᖅᑎᑦ   

867-975-7818 

CS@gov.nu.ca 

